
কৃষ্ণ  যজুর্বেদীয  তৈত্তিরীয  সংহিতাযা -
ন্তৃতীযকাণ্ডে  চতুর্থঃ  প্রশ্নঃ  –
ইষ্টিহোমাভিধানং

ও -ন্নমঃ  পরমাত্মনে , শ্রী  মহাগণপতযে  নমঃ ,
শ্রী  গুরুভ্যো  নমঃ  ।  হ॒রিঃ॒  ওম্  ॥

বি  বা  এ॒তস্য॑  য॒জ্ঞ  ঋ॑দ্ধ্যতে॒  যস্য॑
হ॒বির॑তি॒রিচ্য॑তে॒  সূর্যো॑  দে॒বো
দি॑বি॒ষদ্ভ্য॒  ইত্যা॑হ॒  বৃহ॒স্পতি॑না
চৈ॒বাস্য॑  প্র॒জাপ॑তিনা  চ  য॒জ্ঞস্য॒
ব্যৃ॑দ্ধ॒মপি॑  বপতি॒  রক্ষাগ্ ম্॑সি॒  বা  এ॒ত -
ত্প॒শুগ্ ম্  স॑চন্তে॒  যদে॑কদেব॒ত্য॑  আল॑ব্ধো॒
ভূযা॒ -ন্ভব॑তি॒  যস্যা᳚স্তে॒  হরি॑তো॒  গর্ভ॒
ইত্যা॑হ  দেব॒ত্রৈবৈনা᳚ -ঙ্গমযতি॒
রক্ষ॑সা॒মপ॑হত্যা॒  আ  ব॑র্তন  বর্ত॒যেত্যা॑হ॒  [
বর্ত॒যেত্যা॑হ , ব্রহ্ম॑ণৈ॒বৈন॒ -মা ] 1

ব্রহ্ম॑ণৈ॒বৈন॒ -মা  ব॑র্তযতি॒  বি  তে॑  ভিনদ্মি
তক॒রীমিত্যা॑হ  যথায॒জুরে॒বৈতদু॑ - রুদ্র॒ফ্সো
বি॒শ্বরূ॑প॒  ইন্দু॒রিত্যা॑হ  প্র॒জা  বৈ  প॒শব॒
ইন্দুঃ॑  প্র॒জযৈ॒বৈন॑ -ম্প॒শুভি॒ -স্সম॑র্ধযতি॒
দিবং॒ -বৈঁ  য॒জ্ঞস্য॒  ব্যৃ॑দ্ধ -ঙ্গচ্ছতি
পৃথি॒বীমতি॑রিক্ত॒ -ন্তদ্যন্ন
শ॒মযে॒দার্তি॒মার্চ্ছে॒ -দ্যজ॑মানো  ম॒হী  দ্যৌঃ
পৃ॑থি॒বীচ॑  ন॒  ই॑ - [ন॒  ইতি॑ , আ॒হ॒
দ্যাবা॑পৃথি॒বীভ্যা॑মে॒ব ] 2

-ত্যাহ॒  দ্যাবা॑পৃথি॒বীভ্যা॑মে॒ব  য॒জ্ঞস্য॒
ব্যৃ॑দ্ধ॒ -ঞ্চাতি॑রিক্ত -ঞ্চ  শমযতি॒  না -
ঽঽর্তি॒মার্চ্ছ॑তি॒  যজ॑মানো॒  ভস্ম॑না॒ -ঽভি
সমূ॑হতি  স্ব॒গাকৃ॑ত্যা॒  অথো॑  অ॒নযো॒র্বা  এ॒ষ
গর্ভো॒ -ঽনযো॑রে॒বৈন॑ -ন্দধাতি॒  যদ॑ব॒দ্যেদতি॒
তদ্রে॑চযে॒দ্যন্নাব॒দ্যে -ত্প॒শোরাল॑ব্ধস্য॒



নাব॑  দ্যে -ত্পু॒রস্তা॒ন্নাভ্যা॑  অ॒ন্যদ॑ব॒দ্যে -
দু॒পরি॑ষ্টাদ॒ন্য -ত্পু॒রস্তা॒দ্বৈ  নাভ্যৈ᳚  [ ] 3

প্রা॒ণ  উ॒পরি॑ষ্টাদপা॒নো  যাবা॑নে॒ব
প॒শুস্তস্যাব॑  দ্যতি॒  বিষ্ণ॑বে  শিপিবি॒ষ্টায॑
জুহোতি॒  যদ্বৈ  য॒জ্ঞস্যা॑তি॒রিচ্য॑তে॒  যঃ
প॒শোর্ভূ॒মা  যা  পুষ্টি॒স্ত -দ্বিষ্ণু॑ -
শ্শিপিবি॒ষ্টো  ঽতি॑রিক্ত  এ॒বাতি॑রিক্ত -
ন্দধা॒ত্যতি॑রিক্তস্য॒  শান্ত্যা॑
অ॒ষ্টাপ্রূ॒ড্ঢির॑ণ্য॒ -ন্দক্ষি॑ণা॒ -ঽষ্টাপ॑দী॒
হ্যে॑ষা  ঽঽত্মা  ন॑ব॒মঃ  প॒শোরাপ্ত্যা॑  অন্তরকো॒শ
উ॒ষ্ণীষে॒ণা -ঽঽবি॑ষ্টিত -ম্ভবত্যে॒বমি॑ব॒  হি
প॒শুরুল্ব॑মিব॒  চর্মে॑ব  মা॒গ্ ম্॒সমি॒বাস্থী॑ব॒
যাবা॑নে॒ব  প॒শুস্তমা॒প্ত্বা -ঽব॑
রুন্ধে॒যস্যৈ॒ষা  য॒জ্ঞে  প্রায॑শ্চিত্তিঃ
ক্রি॒যত॑  ই॒ষ্ট্বা  বসী॑যা -ন্ভবতি  ॥  4 ॥
(ব॒র্ত॒যত্যা॑হ -ন॒  ইতি॒ -বৈ  নাভ্যা॒ -
উল্ব॑মি॒বৈ -ক॑বিগ্ ম্শতিশ্চ ) (অ . 1)

আ  বা॑যো  ভূষ  শুচিপা॒  উপ॑  ন -স্স॒হস্র॑ -ন্তে
নি॒যুতো॑  বিশ্ববার  ।  উপো॑  তে॒  অন্ধো॒  মদ্য॑মযামি॒
যস্য॑  দেব  দধি॒ষে  পূ᳚র্ব॒পেয᳚ম্  ॥  আকূ᳚ত্যৈ  ত্বা॒
কামা॑য  ত্বা  স॒মৃধে᳚  ত্বা  কিক্কি॒টা  তে॒  মনঃ॑
প্র॒জাপ॑তযে॒  স্বাহা॑  কিক্কি॒টা  তে᳚  প্রা॒ণং -
বাঁ॒যবে॒  স্বাহা॑  কিক্কি॒টা  তে॒  চক্ষু॒ -
স্সূর্যা॑য॒  স্বাহা॑  কিক্কি॒টা  তে॒  শ্রোত্র॒ -
ন্দ্যাবা॑পৃথি॒বীভ্যা॒গ্॒  স্বাহা॑  কিক্কি॒টা
তে॒  বাচ॒গ্ ম্॒  সর॑স্বত্যৈ॒  স্বাহা॒  [সর॑স্বত্যৈ॒
স্বাহা᳚ , ত্ব -ন্তু॒রীযা॑ ] 5

ত্ব -ন্তু॒রীযা॑  ব॒শিনী॑  ব॒শা -ঽসি॑  স॒কৃদ্য -
ত্ত্বা॒  মন॑সা॒  গর্ভ॒  আ -ঽশ॑যত্  ।  ব॒শা  ত্বং -
বঁ॒শিনী॑  গচ্ছ  দে॒বান্ -থ্স॒ত্যা -স্স॑ন্তু॒
যজ॑মানস্য॒  কামাঃ᳚  ॥  অ॒জা -ঽসি॑  রযি॒ষ্ঠা
পৃ॑থি॒ব্যাগ্ ম্  সী॑দো॒র্ধ্বা -ঽন্তরি॑ক্ষ॒মুপ॑
তিষ্ঠস্ব  দি॒বি  তে॑  বৃ॒হদ্ভাঃ  ॥  তন্তু॑ -ন্ত॒ন্ব -
ন্রজ॑সো  ভা॒নুমন্বি॑হি॒  জ্যোতি॑ষ্মতঃ  প॒থো
র॑ক্ষ  ধি॒যা  কৃ॒তান্  ॥  অ॒নু॒ল্ব॒ণং -বঁ॑যত॒
জোগু॑বা॒মপো॒  মনু॑  র্ভব  জ॒নযা॒  দৈব্য॒ -ঞ্জন᳚ম্  ॥
মন॑সো  হ॒বির॑সি  প্র॒জাপ॑তে॒র্বর্ণো॒  গাত্রা॑ণা -
ন্তে  গাত্র॒ভাজো॑  ভূযাস্ম  ॥  6 ॥



(সর॑স্বত্যৈ॒  স্বাহা॒  – মনু॒  – স্ত্রযো॑দশ  চ ) (অ .
2)

ই॒মে  বৈ  স॒হা -ঽঽস্তা॒ -ন্তে  বা॒যুর্ব্য॑বা॒ -ত্তে
গর্ভ॑মদধাতা॒ -ন্তগ্ ম্  সোমঃ॒  প্রাজ॑নয -
দ॒গ্নির॑গ্রসত॒  স  এ॒ত -ম্প্র॒জাপ॑তিরাগ্নে॒য -
ম॒ষ্টাক॑পালমপশ্য॒ -ত্ত -ন্নির॑বপ॒ -
ত্তেনৈ॒বৈনা॑ম॒গ্নেরধি॒  নির॑ক্রীণা॒ -
ত্তস্মা॒দপ্য॑ন্যদেব॒ত্যা॑মা॒লভ॑মান
আগ্নে॒যম॒ষ্টাক॑পাল -
ম্পু॒রস্তা॒ন্নির্ব॑পেদ॒গ্নেরে॒বৈনা॒মধি॑
নি॒ষ্ক্রীযা -ঽঽল॑ভতে॒  য - [যত্ , বা॒যুর্ব্যবা॒ -] 7

-দ্বা॒যুর্ব্যবা॒ -ত্তস্মা᳚ -দ্বায॒ব্যা॑  যদি॒মে
গর্ভ॒মদ॑ধাতা॒ -ন্তস্মা᳚ -দ্দ্যাবাপৃথি॒ব্যা॑  য -
থ্সোমঃ॒  প্রাজ॑নযদ॒গ্নিরগ্র॑সত॒
তস্মা॑দগ্নীষো॒মীযা॒  যদ॒নযো᳚র্বিয॒ত্যো -
র্বাগব॑দ॒ -ত্তস্মা᳚ -থ্সারস্ব॒তী  য -
ত্প্র॒জাপ॑তির॒গ্নেরধি॑  নি॒রক্রী॑ণা॒ -ত্তস্মা᳚
-ত্প্রাজাপ॒ত্যা  সা  বা  এ॒ষা  স॑র্বদেব॒ত্যা॑
যদ॒জা  ব॒শা  বা॑য॒ব্যা॑মা  ল॑ভেত॒  ভূতি॑কামো
বা॒যুর্বৈ  ক্ষেপি॑ষ্ঠা  দে॒বতা॑  বা॒যুমে॒ব
স্বেন॑  [স্বেন॑ , ভা॒গ॒ধেযে॒নোপ॑  ধাবতি॒ ] 8

ভাগ॒ধেযে॒নোপ॑  ধাবতি॒  স  এ॒বৈন॒ -ম্ভূতি॑ -ঙ্গমযতি
দ্যাবাপৃথি॒ব্যা॑মা  ল॑ভেত  কৃ॒ষমা॑ণঃ
প্রতি॒ষ্ঠাকা॑মো  দি॒ব  এ॒বাস্মৈ॑  প॒র্জন্যো॑  বর্ 
ষতি॒  ব্য॑স্যামোষ॑ধযো  রোহন্তি  স॒মর্ধু॑কমস্য
স॒স্য -ম্ভ॑বত্যগ্নীষো॒মীযা॒মা  ল॑ভেত॒  যঃ
কা॒মযে॒তান্ন॑বানন্না॒দ -
স্স্যা॒মিত্য॒গ্নিনৈ॒বান্ন॒মব॑  রুন্ধে॒
সোমে॑না॒ন্নাদ্য॒ -মন্ন॑বানে॒বান্না॒দো  ভ॑বতি
সারস্ব॒তীমা  ল॑ভেত॒  য  [যঃ , ঈ॒শ্ব॒রো  বা॒চো ] 9

ঈ᳚শ্ব॒রো  বা॒চো  বদি॑তো॒ -স্সন্ . বাচ॒ -ন্নবদে॒ -
দ্বাগ্বৈ  সর॑স্বতী॒  সর॑স্বতীমে॒ব  স্বেন॑
ভাগ॒ধেযে॒নোপ॑  ধাবতি॒  সৈবাস্মি॒ন্ . বাচ॑ -ন্দধাতি
প্রাজাপ॒ত্যামা  ল॑ভেত॒  যঃ
কা॒মযে॒তান॑ভিজিতম॒ভি  জ॑যেয॒মিতি॑  প্র॒জাপ॑তি॒
-স্সর্বা॑  দে॒বতা॑  দে॒বতা॑ভিরে॒বা -ন॑ভিজিতম॒ভি
জ॑যতি  বায॒ব্য॑যো॒পাক॑রোতি



বা॒যোরে॒বৈনা॑মব॒রুদ্ধ্যা -ঽঽল॑ভত॒  আকূ᳚ত্যৈ
ত্বা॒  কামা॑য॒  ত্বে - [কামা॑য  ত্বা , ইত্যা॑হ
যথায॒জু -] 10

-ত্যা॑হ  যথায॒জু -রে॒বৈত -ত্কি॑ক্কিটা॒কার॑ -
ঞ্জুহোতি  কিক্কিটাকা॒রেণ॒  বৈ  গ্রা॒ম্যাঃ  প॒শবো॑
রমন্তে॒  প্রা -ঽঽর॒ণ্যাঃ  প॑তন্তি॒  য -
ত্কি॑ক্কিটা॒কার॑ -ঞ্জু॒হোতি॑  গ্রা॒ম্যাণা᳚ -
ম্পশূ॒না -ন্ধৃত্যৈ॒  পর্য॑গ্নৌ  ক্রি॒যমা॑ণে
জুহোতি॒  জীব॑ন্তীমে॒বৈনাগ্ ম্॑  সুব॒র্গং -লোঁ॒ক -
ঙ্গ॑মযতি॒  ত্ব -ন্তু॒রীযা॑  ব॒শিনী॑  ব॒শা -
ঽসীত্যা॑হ  দেব॒ত্রৈবৈনা᳚ -ঙ্গমযতি  স॒ত্যা -
স্স॑ন্তু॒  যজ॑মানস্য॒  কামা॒  ইত্যা॑হৈ॒ষ  বৈ  কামো॒
[বৈ  কামঃ॑ , যজ॑মানস্য॒ ] 11

যজ॑মানস্য॒  যদনা᳚র্ত  উ॒দৃচ॒ -ঙ্গচ্ছ॑তি॒
তস্মা॑দে॒বমা॑হা॒ -ঽজা -ঽসি॑  রযি॒ষ্ঠেত্যা॑হৈ॒
ষ্বে॑বৈনাং᳚ -লোঁ॒কেষু॒  প্রতি॑ষ্ঠাপযতি  দি॒বি
তে॑  বৃ॒হদ্ভা  ইত্যা॑হ  সুব॒র্গ  এ॒বাস্মৈ॑  লো॒কে
জ্যোতি॑ -র্দধাতি॒  তন্তু॑ -ন্ত॒ন্ব -ন্রজ॑সো
ভা॒নুমন্বি॒হীত্যা॑হে॒মানে॒বাস্মৈ॑  লো॒কান্
জ্যোতি॑ষ্মতঃ  করোত্যনুল্ব॒ণং -বঁ॑যত॒
জোগু॑বা॒মপ॒  ই - [জোগু॑বা॒মপ॒  ইতি॑ , আ॒হ॒  যদে॒ব ] 12

-ত্যা॑হ॒  যদে॒ব  য॒জ্ঞ  উ॒ল্বণ॑ -ঙ্ক্রি॒যতে॒
তস্যৈ॒বৈষা  শান্তি॒র্মনু॑র্ভব  জ॒নযা॒  দৈব্য॒ -
ঞ্জন॒মিত্যা॑হ  মান॒ব্যো॑  বৈ  প্র॒জাস্তা  এ॒বা -
ঽঽদ্যাঃ᳚  কুরুতে॒  মন॑সো  হ॒বির॒সীত্যা॑হ
স্ব॒গাকৃ॑ত্যৈ॒  গাত্রা॑ণা -ন্তে  গাত্র॒ভাজো॑
ভূযা॒স্মেত্যা॑হা॒  ঽঽশিষ॑মে॒বৈতামা  শা᳚স্তে॒
তস্যৈ॒  বা  এ॒তস্যা॒  এক॑মে॒বা -দে॑বযজনং॒  
যঁদাল॑ব্ধাযা -ম॒ভ্রো  [-ম॒ভ্রঃ , ভব॑তি॒ ] 13

ভব॑তি॒  যদাল॑ব্ধাযাম॒ভ্র -স্স্যাদ॒ফ্সু
বা᳚প্রবে॒শযে॒ -থ্সর্বাং᳚ -বাঁ॒
প্রাশ্ঞী॑যা॒দ্যদ॒ফ্সু
প্র॑বে॒শযে᳚দ্যজ্ঞবেশ॒স -ঙ্কু॑র্যা॒ -
থ্সর্বা॑মে॒ব  প্রাশ্ঞী॑যাদিন্দ্রি॒যমে॒বা -
ঽঽত্ম -ন্ধ॑ -ত্তে॒  সা  বা  এ॒ষা  ত্র॑যা॒ণামে॒বাব॑
রুদ্ধা  সং বঁথ্সর॒সদ॑ -স্সহস্রযা॒জিনো॑
গৃহমে॒ধিন॒স্ত  এ॒বৈতযা॑  যজের॒ -ন্তেষা॑মে॒বৈষা -



ঽঽপ্তা  ॥  14 ॥
(যথ্  – স্বেন॑  – সারস্ব॒তীমা  ল॑ভেত॒  যঃ  – কামা॑য
ত্বা॒  – কামো  – ঽপ॒  ইত্য॒  – ভ্রো  –
দ্বিচ॑ত্বারিগ্ ম্শচ্চ ) (অ . 3)

চি॒ত্ত -ঞ্চ॒  চিত্তি॒শ্চা  ঽঽকূ॑ত॒ -ঞ্চা -
ঽঽকূ॑তিশ্চ॒  বিজ্ঞা॑ত -ঞ্চ  বি॒জ্ঞান॑ -ঞ্চ॒
মন॑শ্চ॒  শক্ব॑রীশ্চ॒  দর্ শ॑শ্চ  পূ॒র্ণমা॑সশ্চ
বৃ॒হচ্চ॑  রথন্ত॒র -ঞ্চ॑
প্র॒জাপ॑তি॒র্জযা॒নিন্দ্রা॑য॒  বৃষ্ণে॒
প্রায॑চ্ছদু॒গ্রঃ  পৃ॑ত॒নাজ্যে॑ষু॒  তস্মৈ॒  বিশ॒ -
স্সম॑নমন্ত॒  সর্বা॒ -স্স  উ॒গ্র -স্সহি  হব্যো॑
ব॒ভূব॑দেবাসু॒রা -স্সং যঁ॑ত্তা  আস॒ন্ থ্স
ইন্দ্রঃ॑  প্র॒জাপ॑তি॒মুপা॑  ধাব॒ -ত্তস্মা॑
এ॒তাঞ্জযা॒ -ন্প্রায॑চ্ছ॒ -ত্তান॑জুহো॒ -ত্ততো॒  বৈ
দে॒বা  অসু॑রানজয॒ন্॒ . যদজ॑য॒ -ন্তজ্জযা॑না -
ঞ্জয॒ত্বগ্গ্  স্পর্ধ॑মানেনৈ॒তে  হো॑ত॒ব্যা॑
জয॑ত্যে॒ব  তা -ম্পৃত॑নাম্  ॥  15 ॥
(উপ॒  – পঞ্চ॑বিগ্ ম্শতিশ্চ ) (অ . 4)

অ॒গ্নির্ভূ॒তানা॒মধি॑পতি॒ -স্সমা॑ -
ঽব॒ত্বিন্দ্রো᳚  জ্যে॒ষ্ঠানাং᳚ -যঁ॒মঃ
পৃ॑থি॒ব্যা  বা॒যুর॒ন্তরি॑ক্ষস্য॒
সূর্যো॑দি॒বশ্চ॒ন্দ্রমা॒  নক্ষ॑ত্রাণা॒ -
ম্বৃহ॒স্পতি॒র্ব্রহ্ম॑ণো  মি॒ত্র -স্স॒ত্যানাং॒ -
বঁরু॑ণো॒ -ঽপাগ্ ম্  স॑মু॒দ্র -
স্স্রো॒ত্যানা॒মন্ন॒গ্ ম্॒
সাম্রা᳚জ্যানা॒মধি॑পতি॒  তন্মা॑ -ঽবতু॒  সোম॒
ওষ॑ধীনাগ্ ম্  সবি॒তা  প্র॑স॒বানাগ্ ম্॑  রু॒দ্রঃ
প॑শূ॒না -ন্ত্বষ্টা॑  রূ॒পাণাং॒ -বিঁষ্ণুঃ॒
পর্ব॑তানা -ম্ম॒রুতো॑  গ॒ণানা॒মধি॑পতয॒স্তে
মা॑বন্তু॒  পিত॑রঃ  পিতামহাঃ  পরে -ঽবরে॒
ততা᳚স্ততামহা  ই॒হ  মা॑ -ঽবত  ।  অ॒স্মি -
ন্ব্রহ্ম॑ন্ন॒স্মিন্  ক্ষ॒ত্রে᳚ -ঽস্যা -
মা॒শিষ্য॒স্যা -ম্পু॑রো॒ধাযা॑ম॒স্মিন্ -
কর্ম॑ন্ন॒স্যা -ন্দে॒বহূ᳚ত্যাম্  ॥  16 ॥
(অ॒ব॒রে॒  – স॒প্তদ॑শ  চ ) (অ . 5)

দে॒বা  বৈ  যদ্য॒জ্ঞে -ঽকু॑র্বত॒  তদসু॑রা  অকুর্বত॒
তে  দে॒বা  এ॒তান॑ভ্যাতা॒নান॑পশ্য॒ন্ -
তান॒ভ্যাত॑ন্বত॒  যদ্দে॒বানা॒ -ঙ্কর্মা -



ঽঽসী॒দার্ধ্য॑ত॒  তদ্যদসু॑রাণা॒ -ন্ন
তদা᳚র্ধ্যত॒  যেন॒  কর্ম॒ণের্থ্সে॒ -ত্তত্র॑
হোত॒ব্যা॑  ঋ॒দ্ধ্নোত্যে॒ব  তেন॒  কর্ম॑ণা॒
যদ্বিশ্বে॑  দে॒বা -স্স॒মভ॑র॒ -ন্তস্মা॑ -
দভ্যাতা॒না  বৈ᳚শ্বদে॒বাযত্ -প্র॒জাপ॑তি॒র্জযা॒ -
ন্প্রায॑চ্ছ॒ -ত্তস্মা॒জ্জযাঃ᳚  প্রাজাপ॒ত্যা  [
প্রাজাপ॒ত্যাঃ , য -দ্রা᳚ষ্ট্র॒ভৃদ্ভী॑ ] 17

য -দ্রা᳚ষ্ট্র॒ভৃদ্ভী॑  রা॒ষ্ট্রমা -ঽদ॑দত॒  ত -
দ্রা᳚ষ্ট্র॒ভৃতাগ্ ম্॑  রাষ্ট্রভৃ॒ত্ত্ব -ন্তে
দে॒বা  অ॑ভ্যাতা॒নৈরসু॑রান॒ভ্যাত॑ন্বত॒
জযৈ॑রজযন্ -রাষ্ট্র॒ভৃদ্ভী॑  রা॒ষ্ট্রমা -ঽদ॑দত॒
যদ্দে॒বা  অ॑ভ্যাতা॒নৈরসু॑রান॒ভ্যাত॑ন্বত॒
তদ॑ভ্যাতা॒নানা॑মভ্যাতান॒ত্বং -যঁজ্জযৈ॒রজ॑য॒ -
ন্তজ্জযা॑না -ঞ্জয॒ত্বং -যঁ -দ্রা᳚ষ্ট্র॒ভৃদ্ভী॑
রা॒ষ্ট্রমা -ঽদ॑দত॒  ত -দ্রা᳚ষ্ট্র॒ভৃতাগ্ ম্॑
রাষ্ট্রভৃ॒ত্ত্ব -ন্ততো॑  দে॒বা  অভ॑ব॒ -ন্পরা -
ঽসু॑রা॒  যো  ভ্রাতৃ॑ব্যবা॒ন্ -থ্স্যা -থ্স  এ॒তান্
জু॑হুযাদভ্যাতা॒নৈরে॒ব
ভ্রাতৃ॑ব্যান॒ভ্যাত॑নুতে॒  জযৈ᳚র্জযতি
রাষ্ট্র॒ভৃদ্ভী॑  রা॒ষ্ট্রমা  দ॑ত্তে॒
ভব॑ত্যা॒ত্মনা॒  পরা᳚ -ঽস্য॒  ভ্রাতৃ॑ব্যো  ভবতি  ॥  18
॥
(প্রা॒জা॒প॒ত্যাঃ -সো᳚ -ঽ -ষ্টা  দ॑শ  চ ) (অ . 6)

ঋ॒তা॒ষা -ডৃ॒তধা॑মা॒ -ঽগ্নি -র্গ॑ন্ধ॒র্বস্ত -
স্যৌষ॑ধযো -ঽফ্স॒রস॒  ঊর্জো॒  নাম॒  স  ই॒দ -ম্ব্রহ্ম॑
ক্ষ॒ত্র -ম্পা॑তু॒  তা  ই॒দ -ম্ব্রহ্ম॑  ক্ষ॒ত্র -
ম্পা᳚ন্তু॒  তস্মৈ॒  স্বাহা॒  তাভ্য॒ -স্স্বাহা॑  সগ্ 
ম্হি॒তো  বি॒শ্বসা॑মা॒  সূর্যো॑  গন্ধ॒র্ব -স্তস্য॒
মরী॑চযো -ঽফ্স॒রস॑  আ॒যুব॑ -স্সুষু॒ম্ন -স্সূর্য॑
রশ্মি -শ্চ॒ন্দ্রমা॑  গন্ধ॒র্ব -স্তস্য॒
নক্ষ॑ত্রাণ্য -ফ্স॒রসো॑  বে॒কুর॑যোভু॒জ্যু -
স্সু॑প॒র্ণো  য॒জ্ঞো  গ॑ন্ধ॒র্ব -স্তস্য॒  দক্ষি॑ণা
অপ্স॒রস॑  স্ত॒বাঃ  প্র॒জাপ॑তি -র্বি॒শ্বক॑র্মা॒
মনো॑  [মনঃ॑ , গ॒ন্ধ॒র্বস্তস্য॑ -র্খ্সা॒মান্য॑ -
ফ্স॒রসো॒ ] 19

গন্ধ॒র্বস্তস্য॑ -র্খ্সা॒মান্য॑ -ফ্স॒রসো॒
বহ্ন॑যৈষি॒রো  বি॒শ্বব্য॑চা॒  বাতো॑  গন্ধ॒র্ব -
স্তস্যা -ঽঽপো᳚  ঽফ্স॒রসো॑  মু॒দাভুব॑নস্য  পতে॒



যস্য॑ত  উ॒পরি॑  গৃ॒হা  ই॒হ  চ॑  ।  স  নো॑
রা॒স্বাজ্যা॑নিগ্ ম্  রা॒যস্পোষগ্ ম্॑  সু॒বীর্যগ্ 
ম্॑  সং বঁথ্স॒রীণাগ্॑  স্ব॒স্তিম্  ॥
প॒র॒মে॒ষ্ঠ্যধি॑পতি -র্মৃ॒ত্যু -র্গ॑ন্ধ॒র্ব -
স্তস্য॒  বিশ্ব॑মপ্স॒রসো॒  ভুব॑ -স্সুক্ষি॒তিঃ -
সুভূ॑তি -র্ভদ্র॒কৃ -থ্সুব॑র্বা -ন্প॒র্জন্যো॑
গন্ধ॒র্ব -স্তস্য॑  বি॒দ্যুতো᳚  ঽফ্স॒রসো॒  রুচো॑
দূ॒রে  হে॑তি -রমৃড॒যো  [দূ॒রে  হে॑তি -রমৃড॒যঃ ,
মৃ॒ত্যুর্গ॑ন্ধ॒র্ব -স্তস্য॑ ] 20

মৃ॒ত্যুর্গ॑ন্ধ॒র্ব -স্তস্য॑  প্র॒জা  অ॑ফ্স॒রসো॑
ভী॒রুব॒শ্চরুঃ॑  কৃপণ  কা॒শী  কামো॑  গন্ধ॒র্ব -
স্তস্যা॒ধযো᳚  ঽফ্স॒রস॑ -শ্শো॒চয॑ন্তী॒র্নাম॒  স
ই॒দ -ম্ব্রহ্ম॑  ক্ষ॒ত্র -ম্পা॑ত॒  তা  ই॒দ -ম্ব্রহ্ম॑
ক্ষ॒ত্র -ম্পা᳚ন্তু॒  তস্মৈ॒  স্বাহা॒  তাভ্য॒ -
স্স্বাহা॒  স  নো॑  ভুবনস্য  পতে॒  যস্য॑ত  উ॒পরি॑
গৃ॒হা  ই॒হ  চ॑  ।  উ॒রু  ব্র॒হ্ম॑ণে॒ -ঽস্মৈ
ক্ষ॒ত্রায॒  মহি॒  শর্ম॑  যচ্ছ  ॥  21 ॥
(মনো॑  – ঽমৃড॒যঃ  – ষট্চ॑ত্বারিগ্ ম্শচ্চ ) (অ . 7)

রা॒ষ্ট্রকা॑মায  হোত॒ব্যা॑  রা॒ষ্ট্রং -বৈঁ
রা᳚ষ্ট্র॒ভৃতো॑  রা॒ষ্ট্রেণৈ॒বাস্মৈ॑
রা॒ষ্ট্রমব॑  রুন্ধে  রা॒ষ্ট্রমে॒ব
ভ॑বত্যা॒ত্মনে॑  হোত॒ব্যা॑  রা॒ষ্ট্রং -বৈঁ
রা᳚ষ্ট্র॒ভৃতো॑  রা॒ষ্ট্র -ম্প্র॒জা  রা॒ষ্ট্র -
ম্প॒শবো॑  রা॒ষ্ট্রং -যঁচ্ছ্রেষ্ঠো॒  ভব॑তি
রা॒ষ্ট্রেণৈ॒ব  রা॒ষ্ট্রমব॑  রুন্ধে॒  বসি॑ষ্ঠ -
স্সমা॒নানা᳚ -ম্ভবতি॒  গ্রাম॑কামায  হোত॒ব্যা॑
রা॒ষ্ট্রং -বৈঁ  রা᳚ষ্ট্র॒ভৃতো॑  রা॒ষ্ট্রগ্ ম্
স॑জা॒তা  রা॒ষ্ট্রেণৈ॒বাস্মৈ॑  রা॒ষ্ট্রগ্ ম্
স॑জা॒তানব॑  রুন্ধে  গ্রা॒ - [রুন্ধে  গ্রা॒মী , এ॒ব
ভ॑বত্যধি॒দেব॑নে ] 22

-ম্যে॑ব  ভ॑বত্যধি॒দেব॑নে  জুহোত্যধি॒দেব॑ন
এ॒বাস্মৈ॑  সজা॒তানব॑  রুন্ধে॒  ত  এ॑ন॒মব॑রুদ্ধা॒
উপ॑  তিষ্ঠন্তে  রথমু॒খ  ওজ॑স্কামস্য  হোত॒ব্যা॑
ওজো॒  বৈ  রা᳚ষ্ট্র॒ভৃত॒  ওজো॒  রথ॒  ওজ॑সৈ॒বাস্মা॒
ওজো -ঽব॑  রুন্ধ  ওজ॒স্ব্যে॑ব  ভ॑বতি॒  যো
রা॒ষ্ট্রাদপ॑ভূত॒ -স্স্যা -ত্তস্মৈ॑  হোত॒ব্যা॑
যাব॑ন্তো -ঽস্য॒  রথা॒ -স্স্যুস্তা -ন্ব্রূ॑যা -
দ্যু॒ন্ধ্বমিতি॑  রা॒ষ্ট্রমে॒বা -ঽস্মৈ॑  যুন॒ - [



রা॒ষ্ট্রমে॒বা -ঽস্মৈ॑  যুনক্তি , আহু॑তযো॒  বা ] 23

-ক্ত্যাহু॑তযো॒  বা  এ॒তস্যাকৢ॑প্তা॒  যস্য॑
রা॒ষ্ট্র -ন্ন  কল্প॑তে  স্বর॒থস্য॒  দক্ষি॑ণ -
ঞ্চ॒ক্র -ম্প্র॒বৃহ্য॑  না॒ডীম॒ভি
জু॑হুযা॒দাহু॑তীরে॒বাস্য॑  কল্পযতি॒  তা  অ॑স্য॒
কল্প॑মানা  রা॒ষ্ট্রমনু॑  কল্পতে  সঙ্গ্রা॒মে  সং 
যঁ॑ত্তে  হোত॒ব্যা॑  রা॒ষ্ট্রং -বৈঁ
রা᳚ষ্ট্র॒ভৃতো॑  রা॒ষ্ট্রে  খলু॒  বা  এ॒তে
ব্যায॑চ্ছন্তে॒  যে  স॑ঙ্গ্রা॒মগ্ ম্  সং॒ -যঁন্তি॒
যস্য॒  পূর্ব॑স্য॒  জুহ্ব॑তি॒  স  এ॒ব  ভ॑বতি॒  জয॑তি॒
তগ্ ম্  স॑গ্রা॒ম্ম -ম্মা᳚ন্ধু॒ক  ই॒দ্ধ্মো  [
ই॒দ্ধ্মঃ , ভ॒ব॒ত্যঙ্গা॑রা ] 24

ভ॑ব॒ত্যঙ্গা॑রা  এ॒ব  প্র॑তি॒বেষ্ট॑মানা
অ॒মিত্রা॑ণামস্য॒  সেনা॒ -ম্প্রতি॑বেষ্টযন্তি॒  য
উ॒ন্মাদ্যে॒ -ত্তস্মৈ॑  হোত॒ব্যা॑
গন্ধর্বাফ্স॒রসো॒  বা  এ॒তমুন্মা॑দযন্তি॒  য
উ॒ন্মাদ্য॑ত্যে॒তে  খলু॒  বৈ  গ॑ন্ধর্বাফ্স॒রসো॒
যদ্রা᳚ষ্ট্র॒ভৃত॒স্তস্মৈ॒  স্বাহা॒  তাভ্য॒ -
স্স্বাহেতি॑  জুহোতি॒  তেনৈ॒বৈনা᳚ঞ্ছমযতি॒
নৈয॑গ্রোধ॒  ঔদু॑ম্বর॒  আশ্ব॑ত্থঃ॒  প্লাক্ষ॒
ইতী॒দ্ধ্মো  ভ॑বত্যে॒তে  বৈ  গ॑ন্ধর্বাফ্স॒রসা᳚ -
ঙ্গৃ॒হা -স্স্ব  এ॒বৈনা॑ - [এ॒বৈনান্॑ , আ॒যত॑নে ] 25

-না॒যত॑নে  শমযত্যভি॒চর॑তা  প্রতিলো॒মগ্ ম্
হো॑ত॒ব্যাঃ᳚  প্রা॒ণানে॒বাস্য॑  প্র॒তীচঃ॒
প্রতি॑  যৌতি॒  ত -ন্ততো॒  যেন॒  কেন॑  চ  স্তৃণুতে॒
স্বকৃ॑ত॒  ইরি॑ণে  জুহোতি  প্রদ॒রে  বৈ॒তদ্বা  অ॒স্যৈ
নির্ -ঋ॑তিগৃহীত॒ -ন্নির্ -ঋ॑তিগৃহীত  এ॒বৈন॒ -ন্নির্
-ঋ॑ত্যা  গ্রাহযতি॒  যদ্বা॒চঃ  ক্রূ॒র -ন্তেন॒  বষ॑ -
ট্করোতি  বা॒চ  এ॒বৈন॑ -ঙ্ক্রূ॒রেণ॒  প্রবৃ॑শ্চতি
তা॒জগার্তি॒মার্চ্ছ॑তি॒  যস্য॑
কা॒মযে॑তা॒ন্নাদ্য॒ - [কা॒মযে॑তা॒ন্নাদ্য᳚ম্ , আ
দ॑দী॒যেতি॒ ] 26

-মা  দ॑দী॒যেতি॒  তস্য॑  স॒ভাযা॑মুত্তা॒নো  নি॒পদ্য॒
ভুব॑নস্য  পত॒  ইতি॒  তৃণা॑নি॒  স -ঙ্গৃ॑হ্ণীযা -
ত্প্র॒জাপ॑তি॒র্বৈ  ভুব॑নস্য॒  পতিঃ॑
প্র॒জাপ॑তিনৈ॒বাস্যা॒ন্নাদ্য॒মা  দ॑ত্ত
ই॒দম॒হম॒মুষ্যা॑  ঽঽমুষ্যায॒ণস্যা॒ন্নাদ্যগ্ 



ম্॑  হরা॒মীত্যা॑হা॒ন্নাদ্য॑মে॒বাস্য॑  হরতি
ষ॒ড্ভির্ হ॑রতি॒  ষড্বা  ঋ॒তবঃ॑
প্র॒জাপ॑তিনৈ॒বাস্যা॒ -ন্নাদ্য॑মা॒দায॒র্তবো᳚
ঽস্মা॒  অনু॒  প্রয॑চ্ছন্তি॒  [প্রয॑চ্ছন্তি , যো
জ্যে॒ষ্ঠব॑ন্ধু॒ -] 27

যো  জ্যে॒ষ্ঠব॑ন্ধু॒ -রপ॑  ভূত॒ -স্স্যা -ত্তগ্গ্ 
স্থলে॑ -ঽব॒সায্য॑  ব্রহ্মৌদ॒ন -ঞ্চতু॑ -শ্শরাব -
ম্প॒ক্ত্বা  তস্মৈ॑  হোত॒ব্যা॑  বর্ ষ্ম॒  বৈ
রা᳚ষ্ট্র॒ভৃতো॒  বষ্ম॒  স্থলং॒ -বঁর্ ষ্ম॑ণৈ॒বৈনং॒ -
বঁষ্ম॑  সমা॒নানা᳚ -ঙ্গমযতি॒  চতু॑ -শ্শরাবো  ভবতি
দি॒ক্ষ্বে॑ব  প্রতি॑তিষ্ঠতি  ক্ষী॒রে  ভ॑বতি॒
রুচ॑মে॒বাস্মি॑ -ন্দধা॒ত্যুদ্ধ॑রতি  শৃত॒ত্বায॑
স॒র্পিষ্বা᳚ -ন্ভবতি  মেদ্ধ্য॒ত্বায॑  চ॒ত্বার॑
আর্ ষে॒যাঃ  প্রা -ঽশ্ঞ॑ন্তি  দি॒শামে॒ব  জ্যোতি॑ষি
জুহোতি  ॥  28 ॥
(গ্রা॒মী  – যু॑নক্তী॒  – ধ্মঃ  – স্ব  এ॒বৈনা॑  –
ন॒ন্নাদ্যং॑  – যঁচ্ছ॒ন্ত্যে  – কা॒ন্ন
প॑ঞ্চা॒শচ্চ॑ ) (অ . 8)

দেবি॑কা॒  নিব॑র্পে -ত্প্র॒জাকা॑ম॒শ্ছন্দাগ্ 
ম্॑সি॒  বৈ  দেবি॑কা॒শ্ছন্দাগ্ ম্॑সীব॒  খলু॒  বৈ
প্র॒জাশ্ছন্দো॑ভিরে॒বাস্মৈ᳚  প্র॒জাঃ  প্রজ॑নযতি
প্রথ॒ম -ন্ধা॒তার॑ -ঙ্করোতি  মিথু॒নী  এ॒ব  তেন॑
করো॒ত্যন্বে॒বাস্মা॒  অনু॑মতির্মন্যতে  রা॒তে
রা॒কা  প্র  সি॑নীবা॒লী  জ॑নযতি  প্র॒জাস্বে॒ব
প্রজা॑তাসু  কু॒হ্বা॑  বাচ॑ -ন্দধাত্যে॒তা  এ॒ব
নিব॑র্পে -ত্প॒শুকা॑ম॒শ্ছন্দাগ্ ম্॑সি॒  বৈ
দেবি॑কা॒শ্ছন্দাগ্ ম্॑সী - [দেবি॑কা॒শ্ছন্দাগ্ 
ম্॑সি , ই॒ব॒  খলু॒  বৈ ] 29

-ব॒  খলু॒  বৈ  প॒শব॒শ্ছন্দো॑ভিরে॒বাস্মৈ॑  প॒শূ -
ন্প্রজ॑নযতি  প্রথ॒ম -ন্ধা॒তার॑ -ঙ্করোতি॒  প্রৈব
তেন॑  বাপয॒ত্যন্বে॒বাস্মা॒  অনু॑মতির্মন্যতে
রা॒তে  রা॒কা  প্র  সি॑নীবা॒লী  জ॑নযতি  প॒শূনে॒ব
প্রজা॑তান্  কু॒হ্বা᳚  প্রতি॑ষ্ঠাপযত্যে॒তা  এ॒ব
নির্ব॑পে॒ -দ্গ্রাম॑কাম॒শ্ছন্দাগ্ ম্॑সি॒  বৈ
দেবি॑কা॒শ্ছন্দাগ্ ম্॑সী  ব॒  খলু॒  বৈ
গ্রাম॒শ্ছন্দো॑ভিরে॒বাস্মৈ॒  গ্রাম॒ - [গ্রাম᳚ম্ ,
অব॑  রুন্ধে ] 30



-মব॑  রুন্ধে  মদ্ধ্য॒তো  ধা॒তার॑ -ঙ্করোতি  মদ্ধ্য॒ত
এ॒বৈন॒ -ঙ্গ্রাম॑স্য  দধাত্যে॒তা  এ॒ব
নির্ব॑পে॒জ্জ্যোগা॑মযাবী॒  ছন্দাগ্ ম্॑সি॒  বৈ
দেবি॑কা॒শ্ছন্দাগ্ ম্॑সি॒  খলু॒  বা  এ॒তম॒ভি
ম॑ন্যন্তে॒  যস্য॒  জ্যোগা॒ময॑তি॒
ছন্দো॑ভিরে॒বৈন॑ -মগ॒দ -ঙ্ক॑রোতি  মদ্ধ্য॒তো
ধা॒তার॑ -ঙ্করোতি  মদ্ধ্য॒তো  বা  এ॒তস্যাকৢ॑প্তং॒ -
যঁস্য॒  জ্যোগা॒ময॑তি  মদ্ধ্য॒ত  এ॒বাস্য॒  তেন॑
কল্পযত্যে॒তা  এ॒ব  নি - [ এ॒ব  নিঃ , ব॒পে॒দ্যং -যঁ॒জ্ঞো ]
31

-র্ব॑পে॒দ্যং -যঁ॒জ্ঞো  নোপ॒নমে॒চ্ছন্দাগ্ ম্॑সি॒
বৈ  দেবি॑কা॒শ্ছন্দাগ্ ম্॑সি॒  খলু॒  বা  এ॒ত -ন্নোপ॑
নমন্তি॒  যং -যঁ॒জ্ঞো  নোপ॒নম॑তি  প্রথ॒ম -ন্ধা॒তার॑ -
ঙ্করোতি  মুখ॒ত  এ॒বাস্মৈ॒  ছন্দাগ্ ম্॑সি
দধা॒ত্যুপৈ॑নং -যঁ॒জ্ঞো  ন॑মত্যে॒তা  এ॒ব
নিব॑র্পেদীজা॒নশ্ছন্দাগ্ ম্॑সি॒  বৈ  দেবি॑কা
যা॒তযা॑মানীব॒  খলু॒  বা  এ॒তস্য॒  ছন্দাগ্ ম্॑সি॒  য
ঈ॑জা॒ন  উ॑ত্ত॒ম -ন্ধা॒তার॑ -ঙ্করো - [উ॑ত্ত॒ম -
ন্ধা॒তার॑ -ঙ্করোতি , উ॒পরি॑ষ্টাদে॒বাস্মৈ॒ ] 32

-ত্যু॒পরি॑ষ্টাদে॒বাস্মৈ॒
ছন্দা॒গ্॒স্যযা॑তযামা॒ন্যব॑  রুন্ধ॒
উপৈ॑ন॒মুত্ত॑রো  য॒জ্ঞো  ন॑মত্যে॒তা  এ॒ব
নিব॑র্পে॒দ্য -ম্মে॒ধা  নোপ॒নমে॒চ্ছন্দাগ্ ম্॑সি॒
বৈ  দেবি॑কা॒শ্ছন্দাগ্ ম্॑সি॒  খলু॒  বা  এ॒ত -ন্নোপ॑
নমন্তি॒  য -ম্মে॒ধা  নোপ॒নম॑তি  প্রথ॒ম -ন্ধা॒তার॑ -
ঙ্করোতি  মুখ॒ত  এ॒বাস্মৈ॒  ছন্দাগ্ ম্॑সি
দধা॒ত্যুপৈ॑ন -ম্মে॒ধা  ন॑মত্যে॒তা  এ॒ব  নিব॑র্পে॒ -
[নিব॑র্পেত্ , রুক্কা॑ম॒শ্ছন্দাগ্ ম্॑সি॒  বৈ ] 33

-দ্রুক্কা॑ম॒শ্ছন্দাগ্ ম্॑সি॒  বৈ
দেবি॑কা॒শ্ছন্দাগ্ ম্॑সীব॒  খলু॒  বৈ  রুক্
ছন্দো॑ভিরে॒বাস্মি॒ -ন্রুচ॑ -ন্দধাতিক্ষী॒রে
ভ॑বন্তি॒  রুচ॑মে॒বাস্মি॑ -ন্দধতি  মদ্ধ্য॒তো
ধা॒তার॑ -ঙ্করোতি  মদ্ধ্য॒ত  এ॒বৈনগ্ ম্॑  রু॒চো
দ॑ধাতিগায॒ত্রী  বা  অনু॑মতিস্ত্রি॒ষ্টুগ্রা॒কা
জগ॑তী  সিনীবা॒ল্য॑নু॒ষ্টুপ্  কু॒হূর্ধা॒তা
ব॑ষট্কা॒রঃ  পূ᳚র্বপ॒ক্ষো  রা॒কা -ঽপ॑রপ॒ক্ষঃ
কু॒হূর॑মাবা॒স্যা॑  সিনীবা॒লী
পৌ᳚র্ণমা॒স্যনু॑মতিশ্চ॒ন্দ্রমা॑  ধা॒তা -ঽষ্টৌ  [ ]



34

বস॑বো॒ -ঽষ্টাক্ষ॑রা  গায॒ত্র্যেকা॑দশ  রু॒দ্রা
একা॑দশাক্ষরা  ত্রি॒ষ্টুব্  দ্বাদ॑শা -ঽঽদি॒ত্যা
দ্বাদ॑শাক্ষরা॒  জগ॑তী  প্র॒জাপ॑তিরনু॒ষ্টুব্
ধা॒তা  ব॑ষট্কা॒র  এ॒তদ্বৈ  দেবি॑কা॒ -স্সর্বা॑ণি  চ॒
ছন্দাগ্ ম্॑সি॒  সর্বা᳚শ্চ  দে॒বতা॑  বষট্কা॒রস্তা
য -থ্স॒হ  সর্বা॑  নি॒র্বপে॑দীশ্ব॒রা  এ॑ন -
ম্প্র॒দহো॒  দ্বে  প্র॑থ॒মে  নি॒রুপ্য॑
ধা॒তুস্তৃ॒তীয॒ -ন্নিব॑র্পে॒ -ত্তথো॑
এ॒বোত্ত॑রে॒  নিব॑র্পে॒ -ত্তথৈ॑ন॒ -ন্ন
প্রদ॑হ॒ন্ত্য  থো॒  যস্মৈ॒  কামা॑য  নিরু॒প্যন্তে॒
তমে॒বা -ঽঽভি॒রুপা᳚ -ঽঽপ্নোতি  ॥  35 ॥
(প॒শুকা॑ম॒শ্ছন্দাগ্ ম্॑সি॒  বৈ
দেবি॑কা॒শ্ছন্দাগ্ ম্॑সি॒ -গ্রামং॑ -
কল্পযত্যে॒তা  এ॒ব  নি -রু॑ত্ত॒মন্ধা॒তার॑ -
ঙ্করোতি  – মে॒ধা  ন॑মত্যে॒তা  এ॒ব  নির্ব॑পে  –
দ॒ষ্টৌ  – দ॑হন্তি॒  – নব॑  চ ) (অ . 9)
(দেবি॑কাঃ  প্র॒জাকা॑মো  মিথু॒নী  প॒শুকা॑মঃ॒  প্রৈব
গ্রাম॑কামো॒  জ্যোগা॑মযাবী॒  যং -যঁ॒জ্ঞো  য  ঈ॑জা॒নো
য -ম্মে॒ধা  রুক্কা॑মো॒ -ঽষ্টৌ  ।  দেবি॑কা  ভবন্তি
দধতি  রা॒ষ্ট্রকা॑মায  ভবতি  দধাতি  । )

বাস্তো᳚ষ্পতে॒  প্রতি॑  জানী  হ্য॒স্মান্ -
থ্স্বা॑বে॒শো  অ॑নমী॒বো  ভ॑বানঃ  ।  য -ত্ত্বেম॑হে॒
প্রতি॒তন্নো॑  জুষস্ব॒  শন্ন॑  এধি  দ্বি॒পদে॒
শঞ্চতু॑ষ্পদে  ॥  বাস্তো᳚ষ্পতে  শ॒গ্মযা॑  স॒গ্ ম্॒
সদা॑তে  সক্ষী॒মহি॑  র॒ণ্বযা॑  গাতু॒মত্যা᳚  ।  আবঃ॒ ,
ক্ষেম॑  উ॒ত  যোগে॒  বর॑ন্নো  যূ॒য -ম্পা॑ত
স্ব॒স্তিভি॒ -স্সদা॑নঃ  ॥  য -থ্সা॒য -
ম্প্রা॑তরগ্নিহো॒ত্র -ঞ্জু॒হোত্যা॑হুতীষ্ট॒কা
এ॒ব  তা  উপ॑  ধত্তে॒  [তা  উপ॑  ধত্তে , যজ॑মানো -
ঽহোরা॒ত্রাণি॒ ] 36

যজ॑মানো -ঽহোরা॒ত্রাণি॒  বা  এ॒তস্যেষ্ট॑কা॒  য
আহি॑তাগ্নি॒র্য -থ্সা॒য -
ম্প্রা॑তর্জু॒হোত্য॑হোরা॒ত্রাণ্যে॒বা
ঽঽপ্ত্বেষ্ট॑কাঃ  কৃ॒ত্বোপ॑  ধত্তে॒  দশ॑
সমা॒নত্র॑  জুহোতি॒  দশা᳚ক্ষরা  বি॒রা -
ড্বি॒রাজ॑মে॒বা -ঽঽপ্ত্বেষ্ট॑কা -ঙ্কৃ॒ত্বোপ॑
ধ॒ত্তে -ঽথো॑  বি॒রাজ্যে॒ব  য॒জ্ঞমা᳚প্নোতি॒



চিত্য॑শ্চিত্যো -ঽস্য  ভবতি॒  তস্মা॒দ্যত্র॒
দশো॑ষি॒ত্বা  প্র॒যাতি॒  ত -
দ্য॑জ্ঞবা॒স্ত্ববা᳚স্ত্বে॒ব  তদ্য -ত্ততো᳚ -
ঽর্বা॒চীনগ্ ম্॑  [তদ্য -ত্ততো᳚ -ঽর্বা॒চীন᳚ম্ ,
রু॒দ্রঃ  খলু॒  বৈ ] 37

রু॒দ্রঃ  খলু॒  বৈ  বা᳚স্তোষ্প॒তির্যদহু॑ত্বা
বাস্তোষ্প॒তীয॑ -ম্প্রযা॒যা -দ্রু॒দ্র  এ॑ন -
ম্ভূ॒ত্বা -ঽগ্নির॑নূ॒ত্থায॑
হন্যাদ্বাস্তোষ্প॒তীয॑ -ঞ্জুহোতি
ভাগ॒ধেযে॑নৈ॒বৈনগ্ ম্॑  শমযতি॒  না -
ঽঽর্তি॒মার্চ্ছ॑তি॒  যজ॑মানো॒  যদ্যু॒ক্তে
জু॑হু॒যাদ্যথা॒  প্রযা॑তে॒  বাস্তা॒বাহু॑তি -
ঞ্জু॒হোতি॑  তা॒দৃগে॒ব  তদ্যদযু॑ক্তে
জুহু॒যাদ্যথা॒  ক্ষেম॒  আহু॑তি -ঞ্জু॒হোতি॑
তা॒দৃগে॒ব  তদহু॑তমস্য  বাস্তোষ্প॒তীযগ্গ্॑
স্যা॒ - [স্যাত্ , দক্ষি॑ণো ] 38

-দ্দক্ষি॑ণো  যু॒ক্তো  ভব॑তি  স॒ব্যো -ঽযু॒ক্তো -ঽথ॑
বাস্তোষ্প॒তীয॑ -ঞ্জুহোত্যু॒ভয॑মে॒বা -ঽ
ক॒রপ॑রিবর্গমে॒বৈনগ্ ম্॑  শমযতি॒  যদেক॑যা
জুহু॒যাদ্দ॑র্বিহো॒ম -ঙ্কু॑র্যা -ত্পুরো -
ঽনুবা॒ক্যা॑  ম॒নূচ্য॑  যা॒জ্য॑যা  জুহোতি
সদেব॒ত্বায॒  যদ্ধু॒ত  আ॑দ॒দ্ধ্যা -দ্রু॒দ্র -
ঙ্গৃ॒হান॒ন্বারো॑হযে॒ -দ্যদ॑ব॒ক্ষাণা॒ন্যস॑ -
ম্প্রক্ষাপ্য  প্রযা॒যাদ্যথা॑  যজ্ঞবেশ॒সং -বাঁ॒ -
ঽঽদহ॑নং -বাঁ  তা॒দৃগে॒ব  তদ॒যন্তে॒  যোনি॑র্ -
ঋ॒ত্বিয॒  ইত্য॒রণ্যো᳚ -স্স॒মারো॑হয - [ইত্য॒রণ্যো᳚
-স্স॒মারো॑হযতি , এ॒ষ  বা ] 39

-ত্যে॒ষ  বা  অ॒গ্নের্যোনি॒ -স্স্ব  এ॒বৈনং॒ -যোঁনৌ॑
স॒মারো॑হয॒ত্যথো॒  খল্বা॑হু॒র্যদ॒রণ্যো᳚ -
স্স॒মারূ॑ঢো॒  নশ্যে॒দুদ॑স্যা॒গ্নি -স্সী॑দে -
ত্পুনরা॒ধেয॑ -স্স্যা॒দিতি॒  যা  তে॑  অগ্নে
য॒জ্ঞিযা॑  ত॒নূস্তযেহ্যা  রো॒হেত্যা॒ত্মন্ -
থ্স॒মারো॑হযতে॒  যজ॑মানো॒  বা  অ॒গ্নের্যোনি॒ -
স্স্বাযা॑মে॒বৈনং॒ -যোঁন্যাগ্ ম্॑  স॒মারো॑হযতে  ॥
40 ॥
(ধ॒ত্তে॒ -ঽর্বা॒চীনগ্গ্॑  -স্যা -
থ্স॒মারো॑হযতি॒  -পঞ্চ॑চত্বারিগ্ ম্শচ্চ ) (অ . 10)



ত্বম॑গ্নে  বৃ॒হদ্বযো॒  দধা॑সি  দেব  দা॒শুষে᳚  ।
ক॒বির্গৃ॒হপ॑তি॒র্যুবা᳚  ॥
হ॒ব্য॒বাড॒গ্নির॒জরঃ॑  পি॒তা  নো॑
বি॒ভুর্বি॒ভাবা॑  সু॒দৃশী॑কো  অ॒স্মে  ।
সু॒গা॒র্॒হ॒প॒ত্যা -স্সমিষো॑
দিদীহ্যস্ম॒দ্রিয॒খ্স -ম্মি॑মীহি॒  শ্রবাগ্ ম্॑সি
॥  ত্ব -ঞ্চ॑  সোম  নো॒  বশো॑  জী॒বাতু॒ -ন্ন  ম॑রামহে  ।
প্রি॒যস্তো᳚ত্রো॒  বন॒স্পতিঃ॑  ॥  ব্র॒হ্মা
দে॒বানা᳚ -ম্পদ॒বীঃ  ক॑বী॒নামৃষি॒র্বিপ্রা॑ণা -
ম্মহি॒ষো  মৃ॒গাণা᳚ম্  ।  শ্যে॒নো  গৃদ্ধ্রা॑ণা॒গ্॒
স্বধি॑তি॒  র্বনা॑না॒গ্ ম্॒  সোমঃ॑  [সোমঃ॑ ,
প॒বিত্র॒মত্যে॑তি॒ ] 41

প॒বিত্র॒মত্যে॑তি॒  রেভন্ন্॑  ॥  আ  বি॒শ্বদে॑ব॒গ্ 
ম্॒  সত্প॑তিগ্ ম্  সূ॒ক্তৈর॒দ্যা  বৃ॑ণীমহে  ।
স॒ত্যস॑বগ্ ম্  সবি॒তার᳚ম্  ॥  আস॒ত্যেন॒  রজ॑সা॒
বর্ত॑মানো  নিবে॒শয॑ন্ন॒মৃত॒ -ম্মর্ত্য॑ঞ্চ  ।
হি॒র॒ণ্যযে॑ন  সবি॒তা  রথে॒না -ঽঽ  দে॒বোযা॑তি॒
ভুব॑না  বি॒পশ্যন্ন্॑  ॥  যথা॑  নো॒  অদি॑তিঃ॒  কর॒ -
ত্পশ্বে॒  নৃভ্যো॒  যথা॒  গবে᳚  ।  যথা॑  তো॒কায॑
রু॒দ্রিয᳚ম্  ॥  মা  ন॑স্তো॒কে  তন॑যে॒  মা  ন॒  আযু॑ষি॒
মা  নো॒  গোষু॒  মা  [ ] 42

নো॒  অশ্বে॑ষু  রীরিষঃ  ।  বী॒রা -ন্মানো॑  রুদ্র
ভামি॒তো  ব॑ধীর্ হ॒বিষ্ম॑ন্তো॒  নম॑সা  বিধেম  তে  ॥
উ॒দ॒প্রুতো॒  ন  বযো॒  রক্ষ॑মাণা॒  বাব॑দতো
অ॒ভ্রিয॑স্যেব॒  ঘোষাঃ᳚  ।  গি॒রি॒ভ্রজো॒  নোর্মযো॒
মদ॑ন্তো॒  বৃহ॒স্পতি॑ম॒ভ্য॑র্কা  অ॑নাবন্ন্  ॥
হ॒গ্ ম্॒সৈরি॑ব॒  সখি॑ভি॒র্বাব॑দদ্ভিরশ্ম॒ন্ -
মযা॑নি॒  নহ॑না॒  ব্যস্যন্ন্॑  ।
বৃহ॒স্পতি॑রভি॒কনি॑ক্রদ॒দ্গা  উ॒ত
প্রাস্তৌ॒দুচ্চ॑  বি॒দ্বাগ্ ম্  অ॑গাযত্  ॥  এন্দ্র॑
সান॒সিগ্ ম্  র॒যিগ্ ম্  [র॒যিম্ , স॒জিত্বা॑নগ্ ম্
সদা॒সহ᳚ম্  । ] 43

স॒জিত্বা॑নগ্ ম্  সদা॒সহ᳚ম্  ।  বর্ ষি॑ষ্ঠমূ॒তযে॑
ভর  ॥  প্র  স॑সাহিষে  পুরুহূত॒  শত্রূ॒ন্
জ্যেষ্ঠ॑স্তে॒  শুষ্ম॑  ই॒হ  রা॒তির॑স্তু  ।  ইন্দ্রা
-ঽঽ  ভ॑র॒  দক্ষি॑ণেনা॒  বসূ॑নি॒  পতি॒ -
স্সিন্ধূ॑নামসি  রে॒বতী॑নাম্  ॥  ত্বগ্ ম্  সু॒তস্য॑
পী॒তযে॑  স॒দ্যো  বৃ॒দ্ধো  অ॑জাযথাঃ  ।  ইন্দ্র॒



জ্যৈষ্ঠ্যা॑য  সুক্রতো  ॥  ভুব॒স্ত্বমি॑ন্দ্র॒
ব্রহ্ম॑ণা  ম॒হা -ন্ভুবো॒  বিশ্বে॑ষু॒  সব॑নেষু
য॒জ্ঞিযঃ॑  ।  ভুবো॒  নৄগ্ শ্চ্যৌ॒ত্নো  বিশ্ব॑স্মি॒ -
ন্ভরে॒  জ্যেষ্ঠ॑শ্চ॒  মন্ত্রো॑  [মন্ত্রঃ॑ ,
বি॒শ্ব॒চ॒র্ ষ॒ণে॒  । ] 44

বিশ্বচর্ ষণে  ॥  মি॒ত্রস্য॑  চর্ ষণী॒ধৃত॒ -শ্শ্রবো॑
দে॒বস্য॑  সান॒সিম্  ।
স॒ত্য -ঞ্চি॒ত্র  শ্র॑বস্তমম্  ॥  মি॒ত্রো  জনান্॑
যাতযতি  প্রজা॒ন -ন্মি॒ত্রো  দা॑ধার  পৃথি॒বীমু॒ত
দ্যাম্  ।  মি॒ত্রঃ  কৃ॒ষ্টীরনি॑মিষা॒ -ঽভি  চ॑ষ্টে
স॒ত্যায॑  হ॒ব্য -ঙ্ঘৃ॒তব॑ -দ্বিধেম  ॥  প্রসমি॑ত্র॒
মর্তো॑  অস্তু॒  প্রয॑স্বা॒ন্॒ . যস্ত॑  আদিত্য॒
শিক্ষ॑তি  ব্র॒তেন॑  ।  ন  হ॑ন্যতে॒  ন  জী॑যতে॒
ত্বোতো॒  নৈন॒মগ্ ম্হো॑  অশ্ঞো॒ত্যন্তি॑তো॒  ন
দূ॒রাত্  ॥  য - [যত্ , চি॒দ্ধি  তে॒  বিশো॑ ] 45

-চ্চি॒দ্ধি  তে॒  বিশো॑  যথা॒  প্রদে॑ব  বরুণ  ব্র॒তম্  ।
মি॒নী॒মসি॒  দ্যবি॑দ্যবি  ॥  য -ত্কিঞ্চে॒দং -বঁ॑রুণ॒
দৈব্যে॒  জনে॑ -ঽভিদ্রো॒হ -ম্ম॑নু॒ষ্যা᳚শ্চরা॑মসি
।  অচি॑ত্তী॒য -ত্তব॒  ধর্মা॑  যুযোপি॒মমা
ন॒স্তস্মা॒  দেন॑সো  দেব  রীরিষঃ  ॥  কি॒ত॒বাসো॒
যদ্রি॑  রি॒পুর্ন  দী॒বি  যদ্বা॑  ঘা  স॒ত্য  মু॒তযন্ন
বি॒দ্ম  ।  সর্বা॒  তা  বিষ্য॑  শিথি॒রে  ব॑  দে॒বাথা॑  তে
স্যাম  বরুণ  প্রি॒যাসঃ॑  ॥  46 ॥
(সোমো॒ -গোষু॒  মা - র॒যিং  – মন্ত্রো॒  -য -
চ্ছি॑থি॒রা -স॒প্ত  চ॑  ) (অ . 11)

(বি  বা  এ॒তস্যা  – ঽঽবা॑যো  – ই॒মে  বৈ  – চি॒ত্তঞ্চা॒  –
ঽগ্নির্ভূ॒তানাং᳚  – দে॒বা  বা  অ॑ভ্যাতা॒না  –
নৃ॑তা॒ষাড্  – রা॒ষ্ট্রকা॑মায॒  – দেবি॑কা॒  –
বাস্তো᳚ষ্পতে॒  – ত্বম॑গ্নে  বৃ॒হ  – দেকা॑দশ  )

(বি  বা  এ॒তস্যে  – ত্যা॑হ  – মৃ॒ত্যুর্গ॑ন্ধ॒র্বো  –
ঽব॑  রুন্ধে  মদ্ধ্য॒ত  – স্ত্বম॑গ্নে  বৃ॒হথ্  –
ষট্চ॑ত্বারিগ্ ম্শত্ )

(বি  বা  এ॒তস্য॑ , প্রি॒যাসঃ॑  )

॥  হরিঃ॑  ওম্  ॥

॥  কৃষ্ণ  যজুর্বেদীয  তৈত্তিরীয  সংহিতাযা -
ন্তৃতীযকাণ্ডে  চতুর্থঃ  প্রশ্ন -স্সমাপ্তঃ  ॥

